
   
 

 1 

 
 

Ysgol Haf Arweinyddiaeth Gwasanaethau Cyhoeddus 
Cymru Gyfan 2020 

 

Arweiniad i ganlyniadau ac amcanion personol a sefydliadol 
 

Deilliannau dysgu 
 
Mae deilliannau dysgu’n ddatganiadau sy’n disgrifio dysgu arwyddocaol a hanfodol y 
mae dysgwyr wedi’i gyflawni ac y gallant ei arddangos mewn ffordd ddibynadwy ar ôl 
yr Ysgol Haf. Mewn geiriau eraill, mae deilliannau dysgu’n dangos yr hyn y byddwch 
yn gallu ei wneud erbyn diwedd y rhaglen. 
 
Dylai deilliannau dysgu:  

 Adlewyrchu gwybodaeth, sgiliau neu ymddygiadau hanfodol 

 Canolbwyntio ar ganlyniadau’r profiad dysgu 

 Adlewyrchu canlyniad dymunol y digwyddiad, nid y dull na’r broses 

 Bod o leiaf 50 gair a hyd at 100 o eiriau. 

 
Nifer cyfyngedig o leoedd sydd ar gael a byddant yn cael eu dyfarnu drwy broses 
ddethol gystadleuol. Mae cwblhau amcanion a chanlyniadau cryf sy’n alinio â hwy eu 
hunain a’u sefydliadau’n hanfodol. 
 

Enghreifftiau 
 
Beth sy'n briodol 
 
Fel Pennaeth Gwasanaeth yn yr awdurdod, rhan o fy rôl yw adeiladu gwasanaethau 
cyhoeddus mwy effeithiol (ac wedi’u datblygu’n gydweithredol). Mae angen i mi allu 
ymgysylltu’n llawn â fy rhanddeiliaid a fy nhîm i helpu i fwrw ymlaen â’r agenda hon. 
Rwyf yn gallu adeiladu ar fy sgiliau drwy gael dealltwriaeth o’r pecynnau cymorth a’r 
technegau sy’n gallu helpu i ymgysylltu’n effeithiol ag eraill.  
 
Mae’r amcan hwn yn rhan allweddol o fy nghynllun datblygiad personol a bydd yn 
cael ei fesur fel rhan o fy mherfformiad cyffredinol. Ar ôl dychwelyd i’r gwaith ar ôl yr 
Ysgol Haf, byddaf yn adolygu fy nysgu gyda fy rheolwr ac yn ystyried sut y gall fy 
helpu i gwblhau fy ngweithredoedd.  
 
Rwyf yn awyddus i glywed mwy am waith David Zinger ar ymgysylltu â chyflogeion 
a’u lles; yn enwedig yng ngoleuni’r heriau mae fy nhîm yn eu hwynebu wrth geisio 
cyflawni ein hamcanion busnes yn ystod y ddwy flynedd nesaf.  
Ar ddiwedd wythnos yr Ysgol Haf, rwyf yn bwriadu creu cynllun gweithredu i fy helpu 
i drosi dysgu’r wythnos i weithredoedd drwy ddefnyddio’r pecynnau a’r technegau 
rwyf yn eu dysgu, ynghyd ag arferion da, meddwl newydd a chymorth cymheiriaid.  

Byddaf yn cwrdd â fy Mhrif Weithredwr ym mis Gorffennaf i adrodd yn ôl ar yr Ysgol 
Haf a fy nghynllun gweithredu. 
 
Beth sy'n amhriodol 
 
Rwyf yn disgwyl gwella fy sgiliau ymgysylltu yn yr Ysgol Haf drwy gymryd rhan mewn 
amrywiaeth o gyfleoedd dysgu a thrwy wrando ar y siaradwyr.  
 
Mae’n bwysig fy mod yn meddu ar y sgiliau hyn i fy ngalluogi i wneud fy ngwaith.  
 
Mae rhaglen yr Ysgol Haf yn ymddangos yn ddiddorol dros ben a dylai nifer o’r 
sesiynau fy helpu gyda fy nysgu a fy natblygiad. 
 
Amcanion Dysgu 
 
Mae amcan dysgu’n ddatganiad pendant sy’n disgrifio’r hyn y mae rhywun yn ceisio’i 
gyflawni o ganlyniad i weithgarwch dysgu. I’r graddau posibl, dylai amcanion dysgu 
fod yn rhai CAMPUS: 
 
Cyraeddadwy 
Amserol 
Mesuradwy 
Penodol 
Uchelgeisiol 
Synhwyrol 
 
Mae amcanion CAMPUS yn wahanol i “nodau” sy’n fwy cyffredinol ac sydd 
weithiau’n anodd i’w mesur yn uniongyrchol. 

 
Enghraifft bersonol 
 
Beth sy'n briodol  
 
O ganlyniad i fynychu’r Ysgol Haf, byddaf yn deall fy sgiliau ymgysylltu’n well, gan 
gynnwys fy nghryfderau a meysydd i’w gwella. Bydd yr wybodaeth hon, ynghyd â fy 
nghynllun gweithredu o’r Ysgol Haf, yn fy helpu i asesu fy nghynnydd yn y maes hwn 
yn ystod y 12 mis nesaf. Bydd hyn hefyd yn cael ei drafod a’i fesur fel rhan o’r broses 
o adolygu fy nghynnydd gyda fy rheolwr.  
 
Beth sy'n amhriodol 
 
Hoffwn fynychu’r Ysgol Haf fel yn gallu bod yn arweinydd sy’n ymgysylltu’n well. 
 

Enghraifft sefydliadol 
 
Beth sy'n briodol 

O ganlyniad i fynychu’r Ysgol Haf, byddaf yn gallu defnyddio amrywiaeth o becynnau 
a thechnegau i ymgysylltu ag eraill yn y broses o ddatblygu a chyflenwi 
gwasanaethau, annog rhanddeiliaid, cymunedau ac unigolion allweddol i gyfrannu at 
hyn ac i berchnogi’r canlyniadau. Mae hyn yn arbennig o berthnasol i fy ngwaith 
gyda thimau gwasanaethau brys yng Nghanolbarth Cymru, i ystyried sut y gallwn 
ddatblygu gwasanaeth mwy ymatebol, cydlynus sy’n berthnasol i gymunedau yn yr 
ardal.  
 
Ym mis Gorffennaf, byddaf yn trefnu sesiwn ar gyfer fy nhîm i rannu’r pecynnau a’r 
technegau a ddysgwyd yn yr Ysgol Haf ac i ymgorffori’r rhain yn ein cynlluniau ar 
gyfer y tîm er mwyn bwrw ymlaen â’n prif amcanion busnes. 
 
Beth sy'n amhriodol  
 
Rwyf eisiau gallu ymgysylltu’n well ag eraill a gobeithiaf y bydd yr Ysgol Haf yn rhoi’r 
sgiliau i mi i wneud hyn. 


